
Përmbledhje e shkurtër rreth Projektligjit për Shpronësimin e Pronës së Paluajtshme

Ky projektligj ka për qëllim përcaktimin e rregullave dhe kushteve sipas të cilave Qeveria ose një Komunë bënë shpronësimin e të drejtave pronësore ose të drejtave tjera në pronën e paluajtshme për realizimin e interesit publik,  rregullat dhe kushtet sipas të cilave Qeveria bënë kufizimin dhe shfrytëzimin e përkohshëm të pronës së paluajtshme si dhe rregullat dhe procedurat të cilat do të përdoren për përcaktimin e vlerësimit dhe kompensimit  të shpronësimit ose kufizimit të pronësisë.

Dispozitat e këtij projektligji aplikohen nga institucionet publike qendrore dhe lokale që kryejnë procedurat e shpronësimit, vlerësimit dhe kompensimit të pronës së paluajtshme dhe institucionet tjera që kanë përgjegjësi dhe kompetenca për zbatimin e procedurave  të përcaktuara me  këtë ligj dhe ligjet tjera.

Procedurat e Projektligjit për Shpronësimin e Pronës së Paluajtshme
Me Vendimi të Sekretarit të Përgjithshëm Nr. 527/22 me dt. 04.02. 2022 është caktuar  zyrtarit përgjegjës, po ashtu me Vendim të Sekretarit të Përgjithshëm Nr.5990-2/22 dt. 07.10.2022 është caktuar grupi punues për hartimin e draftit fillestar të projektligjit për Shpronësimin e Pronës së Paluajtshme.

Janë mbajtur (7) takime të rregullta të grupit punues dhe komunikime të vazhdueshme përmes e-mailit zyrtar.
Është  mbajtur Punëtori një ditore me grupet e interesit dhe institucionet që janë të involvuara direkt dhe indirekt në zbatimin e këtij ligji.
Është mbajtur Punëtori tre ditore më anëtarët e Grupit Punues dhe Institucionet tjera publike, gjatë së cilës është finalizuar Drafti Fillestar i Projektligjit për Shpronësimin e Pronës së Paluajtshme i hartuar nga zyrtari përgjegjës.
Gjithashtu janë bërë prezantimet e draftit fillestar para grupeve tjera te interesit deri në hartimin e këtij Projektligjit për Shpronësimin e Pronës së Paluajtshme..
Qëllimi i konsultimit
Qëllimi i konsultimit është përfshirja sa më e madhe e të gjitha palëve të interesit. Pas hartimit të draftit fillestar nga zyrtari përgjegjës sipas Rregullores së Punës së Qeverisë drafti dërgohet për konsultim paraprak, te të gjitha institucionet që mund të ndikohen nga Projekt ligji për Projektligjit për Shpronësimin e Pronës së Paluajtshme.
Faza e konsultimit më publikun përmes metodave të ndryshme përfshirë platformën elektronike për konsultimet publike dhe takime direkte më palë të interesit, nëse paraqitet nevoja, do të përfshijë të gjitha institucionet dhe kategoritë e shoqërisë qoftë ata me ndikim dhe/ose interes të lartë apo ata të cilët për shkak të karakteristikave që kanë mund të japin kontribut për shqyrtimin e dispozitave të këtij Projektligji për Shpronësimin e Pronës së Paluajtshme.

Komentet dhe rekomandimet për Projektligjin për Shpronësimin e Pronës së Paluajtshme, mund të jepen për secilin nen përmes Platformës Elektronike për konsultimet në pjesën ku jepen komentet e përgjithshme dhe specifike.  
Pas finalizimit të procesit të konsultimit publik të Projektligjit për Shpronësimin e Pronës së Paluajtshme, planifikohet që kontributet dhe komentet e pranuara, të shqyrtohen veç e veç nga grupi punues. 
Kontributi i publikut, apo organizatave të shoqërisë civile, ekspertëve të brendshëm dhe të jashtëm si dhe individë do të jetë element i rëndësishëm në përmirësimin e kualitetit të këtij  Projektligji. 
Si rezultat i punës së shqyrtimit të kontributeve dhe rekomandimeve të konsultimit do të hartohet drafti i përmirësuar final i Ligjit. Ministria e Mjedisit, Planifikimit Hapësinor dhe Infrastrukturës do të hartojë Raportin e Konsultimit i cili do të përfshijë informatat për procesin e konsultimit, palët e konsultuara, metodat e përdorura gjatë konsultimit dhe informatat e detajuara për to, pjesëmarrjen e publikut në proces të konsultimit dhe komentet e pranuara. 
Në raport gjithashtu do të jepen informatat për secilin koment që është marrë parasysh, sqarime dhe arsyetimi për secilin koment që nuk është marrë parasysh. Raporti do të jetë i qasshëm për publikun brenda një kohe sa më të shkurtër pas përfundimit të procesit të konsultimit dhe finalizimit të projektligjit për Shpronësimin e Pronës së Paluajtshme.

Afati përfundimtar për dorëzimin e përgjigjeve
Afati përfundimtar i dorëzimit të kontributit me shkrim në kuadër të procesit të konsultimit për këtë projekt Ligjin për Shpronësimin e Pronës së Paluajtshme, është 15 ditë pune nga momenti i publikimit.

Ku dhe si duhet t’i dërgoni kontributet tuaja me shkrim
Të gjitha kontributet me shkrim duhet të dorëzohen në formë elektronike në e-mail adresën, Adem.Berisha@rks-gov.net; vlora.osaj@rks-gov.net dhe afrim.murati@rks-gov.net me titull Draft - Ligji për Shpronësimin e Pronës së Paluajtshme.

Çka duhet të përmbajnë komentet:
Emri i personit/organizatës që jep komente:
Fushat kryesore të veprimit të organizatës:
Informatat e kontaktit të personit/organizatës (adresa, e-mail, telefoni):
Komentet:
Data e dërgimit të komenteve:

Forma e kontributit është e hapur, mirëpo preferohet që kontributet tuaja t’i përfshini në kuadër të tabelës së bashkëngjitur më poshtë në këtë dokument, e cila përfshin çështjet kyçe të këtij dokumenti.

Bashkangjitur me këtë dokumenti gjeni projektligjin për Shpronësimin e Pronës së Paluajtshme.

